
Почитувани делегати,  

Најпрво би се обратил до Вас, во името на членовите на новоизбраниот Национален 

одбор ВИ БЛАГОДАРАМ за укажаната доверба, се надевам дека во следните 4 години 

ќе ја оправдаме. 

Почитувани,  

набљудувачи, гости и медиуми  и поддржувачи на Слоу Фуд. 

Дозволете ми да го изразам моето задаоволство од успешно реализираниот конгрес, 

на кој ја основаме нашата национална организација, што е голем исчекор напред во 

работата на Слоу Фуд во Македонија. 

Денес поставивме цврсти темели на новиот дом на Слоу Фуд во Македонија, кој треба 

да го надградуваме во следните години, што е и наша обврска и задача како 

Национален одбор, заедно со конвивиумите, вработените во извршната канцеларија и 

сите членови и поддржувачи на Слоу Фуд и филозофијата за добра, чиста и правична 

храна, и да овозможиме пристап  до секој граѓанин во Република Македонија. 

Да прозведуваш храна е благородна мисија, но да овозможиш секој да има пристап до 

вистинската храна  треба да е вистински предизвик за секој член на Слоу Фуд 

Македонија. 

Тоа ќе биде наша мисија во следните 4 години, да ја направиме реалност визијата за 

одржлива храна заснована на традицијата и локалниот биодиверзитет. Сите заедно, 

целата мрежа на Слоу Фуд Македонија и Тера Мадре Македонија, да ги вклучиме да 

се истражи локалниот биодиверзитет и  гастрономската култура која се градела со 

векови, да не дозволиме тој да исчезне. Да научиме сите заедно како да ги 

вреднуваме и како да ги искористиме во промоцијата на нашите предели, на кои ќе им 

дадеме живот со тоа, за секој човек, секој производител да се почувствува вреден со 

неговиот труд и производ. Да ги едуцираме новите генерации дека иднината треба да 

ја градиме на нашата среќа со храна.  

Почитувани членови на Слоу Фуд, 

Се обраќам директно до вас, со порака и молба, заедно порганизирани, сплотени да 

работиме да ја градиме мрежата на Слоу Фуд, која ќе може да одговори на овие 

предизвици. 

Побројни и погласни, со многу нови идеи да го градиме одржливиот систем на храна, 

базиран на локалните врски во заедниците. 

Тука ја имаме и поддршката од универзитетите, готвачите, младинските активисти, 

новинарите,  ги имаме и нив во нашите редови. Тоа е богатрството и силата на Слоу 

Фуд во Македонија, кои треба правилно да ги насочиме во остварување на дијалог со 

сите чинители во опчеството.  

Тука се и нашите нашите партнери во многуборјните активности со чија помош голем 

број идеи стануваат реалност. 

Убавината во Слоу Фуд  е во разноликоста од секој аспект, таа убавина од секого треба 

да биде препознаена, а сите ќе работиме на тоа.  

Мораме да работиме Слоу Фуд да биде креидибилна  организација, кон која јавноста 

има доверба, а тоа ќе го постигнеме ако во јавноста настапуваме со издржани, цврсти, 

јасни и логички аргументи.  

Организација со легитимитет кој произлегува од  членството, кое редовно ќе се 

активира за одредени каузи. 

Отчетна организација, која  презема одговорност за своите организациски дејствија, 

одлуки, политики и ги почитува законските обврски и демократските начела.  

Сервисно ориентирана - кон членовите и заедницата, преку  понуда на информации 

обуки, знаења, помош, кои го подобруваат животот на граѓаните и имаат корист од 

нашето делување  

Да бидеме моќна организација која поседува внатрешна усогласеност, која 

произлегува од запознаеноста на членството со клучните активности и пораки на 

организацијата, како и здруженоста околу целите и идеалите.  

На крај дозволете ми да ја искажам мојата благодарност за сите кои го помогнаа овој 

конгрес и работата во изминатите 18 месеци: 

Најпрво на  Таксо и МЦМС за нивните совети и соработка во процесите на евалуација, 

вмрежување и стратешко планирање. 

Сите лидери на конвивиуми, членови и активисти вклучени во овие процеси се до овој 

момент за да стане ова реалност. 

Посебна благодарност со нашиот програмски координатор Микеле Румиц, за 

поддршката и што верува во нас. Десислава Димитрова за вмрежувањето и 

меѓусебната поддршка. 

Благодарност и до останатите членови на Националниот одбор  на Василка, Соња и 

Слободен за посветеноста и спотеноста во досегашната соработка. 

Да им се заблагодарам и на Кинотека на Македонија за гостопримството, овој  

Пакомак и Горска, за секоја наша потреба и идеја да стане реалнос 

Медиумите за поддршката 

Посебна благодарност до нашите девојки Емилија и Елена. 

Да ни е за многу години Слоу Фуд Македонија. 

Ви благодарам на сите и да си посакаме успешна работа и до следниот конгрес да сме 

побројни и со ведри насмевки. 

 

Скопје, 14.04 2018 


